
Il nov elegì pre-
sident da la pcd,
Philipp Stähelin
e la nova vice-
presidenta, Doris
Leuthard èn opti-
mistics per 
l’avegnir da lur
partida. KEYSTONE

(ap) Cun si’annunzia da sa re-
trair da tut ses mandats en
l’exteriur ha il president dal
cussegl naziunal, Peter Hess
puspè capitulà avant il
squitsch da la publicitad. Gia
il favrer passà aveva Peter Hess
cedì ses mandats da l’industria
da tubac, suenter ch’igl era
vegnì rapportà da lavagi da da-

ners e dad imports da cigarettas
illegals. En la pressa da la du-
mengia ha Hess concedì ch’i
saja stà in sbagl da na betg avair
cedì quels mandats gia avant
che daventar president dal cus-
segl naziunal. Il politicher da la
pcd ha dentant era ditg ch’el
vegnia a restar vinavant presi-
dent dal cussegl naziunal.

Hess sut squitsch

■ (abc) Ier han ins festivà il di
da las mammas. Igl è usità
ch’ils uffants e l’um serveschan
quel di l’ensolver a la mamma.

Cun in matg odurus clegì sez
da flur, cun in gentar cuminai-
vel en l’ustaria onuresch’ins la
lavur e las stentas che la

mamma ha. Il di da la mamma
è dentant er di da la tatta. La
foto mussa ina szena dad ier
davant la chasa cumin a Glion. 

Il di da las mammas è er quel da las tattas
FOTO A. BEELI

Hermann Vinzens – 
criu destin e tragica fin

Glion: La premiera dil film davart sia execuziun ha fatg tuts tut perplexs

■ (anr/gc) Denton han ins era
giu caschun da veser il film da-
vart «L’execuziun da Hermann
Vinzens» els «Contrasts» da
dumengia sera alla Televisiun
romontscha. L’inscenaziun fil-
mica da Beat Manetsch
tschaffa. Quei han ins era en-
curschiu venderdis sera tier la
premiera dil film a Glion en
presenza d’in auditori consi-
derabel. Ei ha dau negin applaus
alla fin e mo ina cuorta e bu-
namein sfurzada discussiun. Tals
che han enconuschiu igl exe-
cutau e sia famiglia han schau re-
viver zacontas reminiscenzas. Il
film sez ha survegniu bunas
notas. El resumeschi objectiva-
mein e cun tact acts e fatgs.

La Televisiun romontscha
muossa – ils davos meins en
cuortas cadenzas – destins bri-
sants da RomontschAs che fuvan
curdai en emblidonza. Quella
gada vegn relatau dad in cass ord
il temps dalla secunda Uiara
mundiala. Ditg seigi quei tut
vegniu cuschentau tenor il prin-
cipi ch’emblidar seigi pli impur-
tont che regurdar. Mo lu tut
enina eisi semidau sin avis admo-
nent dils Stadis Uni. Ed ins ha
vuliu saver co ei seigi propi stau.
Ed aschia ein ins era – tenor Pe-
ter Egloff, menader dalla Televi-

siun romontscha – sefruntraus sil
cass da Hermann Vinzens, da
Trun e Glion e sesents a Turitg,
in dils 17 Svizzers ch’ein vegni
executai 1944 duront l’uiara per-
via da tradiment dalla patria.

La famiglia ha tunschiu maun
Beat Manetsch ha contactau ils
confamiliars digl executau. Els
han dau d’entellir ch’els seigien
promts da collaborar. Per el seigi
quei stau in’experientscha fetg po-
sitiva, tonpli ch’ins sappi ver l’im-
pressiun che cul temps seigi quei
tut daventau ina caussa privata e
schizun intima. Mo cun lur con-
sentiment hagien ins ussa saviu
far publicamein veseivels ils fatgs.
Ins ha reconstruiu ils 18 davos
meins da Hermann Vinzens, se-
basond oravontut sin las retscher-
cas ch’ina niaza e figliola dad el ha
fatg egl Archiv federal a Berna.

Il film entscheiva culs siets
dall’execuziun egl uaul sper Tu-
ritg e lai allura passar revista re-
troactivamein la biografia digl
executau, naschius e carschius si
en relaziuns mudestas enteifer
ina gronda famiglia a Glion. El
seretrai a Turitg e marida leu ina
Tudestga. Fatals daventan per igl
appuntau e mitraglier Vinzens ils
contacts cun la schuldada tu-
destga da tschei maun dils con-

fins ed a Turitg. El hagi sem-
plamein seschau surprender.
L’entira procedura penala, la sen-
tenzia, la damonda da grazia tras
la famiglia sepassan. Tut ei stau
van. Cun la constataziun enco-
nuschenta da general Guisan –
ch’el hagi negina capientscha per
traditurs dalla patria – vegn mess
il punct final. Las davosas uras da
Hermann Vinzens e l’execuziun
vegnan documentadas prest acri-
bicamein.

Ils pigns vegnan pendi, 
ils gronds metschan

Ella discussiun ei vegniu fatg va-
ler che cun Hermann Vinzens
hagien ins mess vi in dils pigns.
Era a Glion hagi ei dau in tut au-
ter traditur che seigi denton mi-
tschaus. La mort dil traditur ei
vegnida enconuschenta tras ra-
dio e televisiun. Mo oz sappien
ins era en nossa regiun pauc da
quei cass. Ins hagi l’impressiun
ch’ei seigi ina caussa privata. Il
film ha denton elavurau il cass
cun sentiment e seigi fatgs fetg
bein. Ina constataziun stada
d’udir ton dils presents sco dils
confamigliars.

Il film «L’execuziun da Hermann 
Vinzens» vegn repetius ils 19 da matg
2001 allas 12.00 sin FS1 ed ils 20 da
matg 2001 allas 09.15 da TSI.

Danunder deriva quest auto?
In guid entras nodas europeicas

DA GUIU SOBIELA-CAANITZ

■ En noss chantun turistic less
ins savens enconuscher la de-
rivanza regiunala d’in u l’auter
auto che viagia u stat sin nos-
sas vias. Co pon ins decodar
l’inscripziun da la tavla? Varsa-
quants stadis (Belgia, Pajais bass,
Portugal, Svezia, Ungaria eue.)
nun han nagin numer regiunal;
il Danemarc dovra tals be per las
Inslas Føroyar (FO). En general
però infurma ina part da la tavla
davart la regiun da domicil. La
clav relativa chatt’ins uss en in
cudeschet gist cumparì da be 90
g e 128 paginas, satigl sco ina
agenda da giaglioffa*. Tar mintga

pajais cun numers regiunals, dad
A (Austria) enfin a YU (Jugosla-
via), pussibilitescha almain ina
charta geografica da localisar
tgunsch las differentas cuntra-
das. La glista regiunala la pli
lunga, cun quindesch paginas e
quatter chartas, è quella da Ger-
mania cun tuts cirquits dal pa-
jais. Il cudeschet dat anc infur-
maziuns generalas a tgi che via-
gia en l’ intschess relativ, cunzunt
surfatscha, populaziun, valuta,
tschantschas discurridas, reli-
giuns, festa naziunala, citads
principalas, punct culminant, lai
principal, spertadad maximala
per autos e camiuns en vitgs ed
ordaifer e… «cunfin permilli».

Las glistas da linguatgs, buna-
main cumplettas, cumpiglian era
quels che n’ èn betg uffizials, en
Tirchia per exempel «curd, arab,
grec ed armen» (p. 118); be tar la
Russia ha l’ autur renunzià a la
cumplettezza: «Russ, tatar, ucrai-
nais, tschuvatsch e passa tschient
autras vervas da minoritads» (p.
108). Suenter il num geografic
uffizial stat savens il tudestg, per
exempel «Korfu» e «Kronstadt»
sper «Kerkyra» e «Brasov» (pp.
64 e 102). Pia bleras infurma-
ziuns nizzaivlas en in spazi pi-
tschen!

* Martin Maedebach, Auto-Kennzei-
chen in Europa, Minca (Gräfe ed 
Unzer, ISBN 3-7742-0734-8) 2000.

